
ТҰРАН– 
ҚАЗАЛЫ

МӘЖІЛІСТЕ ЖАҢА ОҚУ ЖЫЛЫНА ДАЙЫНДЫҚ 
БАРЫСЫ ТАЛҚЫЛАНДЫ

Облыс әкімі Мұрат 
Ергешбаевтың төрағалығымен 
өткен мәжілісте жаңа оқу жылы-
на дайындық барысы мәселесі 
қаралды.     Жиынға аудан 
әкімі Алмасбек Есмаханов 
селекторлық режим арқылы 
қатысты.

Мәжілістен кейін аудан 
басшысы әкімдік мәжілісін 
өткізіп, облыс әкімінің бер-
ген тапсырмаларына сәйкес 
ауданның білім саласындағы 
өзекті мәселелерді жан-жақты 
талқылады.

Ауданда жаңа 2026–2027 
оқу жылын 37 мектеп 16819 
оқушымен бастайды. Өткен 
оқу жылымен салыстырғанда 
оқушылар саны 118 балаға 
артқан. Биыл 1-сыныпқа 1538 
бала қабылданған. 

Жиында алдымен аудан 
басшысы жаңа оқу жылы-
на дайындық        барысында      
білім беру         ұйымдарындағы        
ағымдағы жөндеу             

жұмыстарына тоқталып өтті. 
Қазіргі таңда аудан бойын-
ша №70, №216, №165, №95, 
№88 және №100 мектептерінде 
жөндеу         жұмыстары    
жүргізілуде. 

Аудан әкімі жұмыстарды 
белгіленген мерзімде сапа-
лы аяқтауды, әсіресе №95 
мектептегі жаңартылып жатқан 
жылу жүйесін қысыммен 
сынақтан өткізу және толық іске 
қосу жұмыстарын бақылауда 
ұстауды тапсырды. Сонымен 
қатар, мектептерді жөндеу 
кезінде тек жоспарланған 
жұмыстармен шектелмей, 
балалардың қауіпсіздігіне 
тікелей әсер ететін электр 
желілері, жылу жүйелері, 
инженерлік коммуникация-
лар мен ғимараттардың жал-
пы техникалық жағдайына 
басымдық беру қажеттігін 
ескертті. 

Білім беру ұйымдарының 
тазалығы мен абаттандырылуы 

мәселесі назарға алынды. Мек-
тептер мен балабақшаларға 
жүргізілген зерделеу бары-
сында бірқатар мектептер-
де кемшіліктер анықталған. 
Жауаптыларға оларды қысқа 
мерзімде жойып, фотоесебін 
ұсыну міндеттелді. Балалардың 
қауіпсіздігі бойынша мектеп-
тер мен балабақшалардағы 
бейнебақылау, дабыл 
түймелері, өрт қауіпсіздігі 
құралдары мен эвакуациялық 
шығу жолдарын толық тексеру 
тапсырылды.

Мемлекеттік білім беру 
ұйымының жылу маусымына 
дайындығы, қазандықтар мен 
жылу       желілерінің   жағдайы, 
отын қоры және коммуналдық 
берешектер қаралып, 
берешектерді 1 қыркүйекке      
дейін өтеу жөнінде тапсырма  
берілді.

Мәжілісте педагог кад-
рлармен қамтамасыз ету, 
оқулықтардың уақытылы 

жеткізілуі, әлеуметтік осал от-
басылардан шыққан балалар-
ды қолдау, инклюзивті білім 
беру, оқушыларды ыстық 
тамақпен қамту және тасы-
малдау қауіпсіздігі мәселелері 
талқыланды.

Білім сапасына қатысты 
мектептердің оқу үлгерімі 
мен ҰБТ нәтижелерін артты-
ру, білім сапасы төмен пәндер 
бойынша нақты жұмыс жүргізу 
қажеттігі айтылды. Сонымен 
бірге аудандағы 3 колледждің 
материалдық-техникалық ба-
засын    күшейту, өндірістік 
тәжірибе мен түлектерді 
жұмыспен қамту мәселелерін 
жақсарту   тапсырылды.

Аудан  әкімі барлық  білім 
беру ұйымдарының жаңа оқу 
жылына толық  әрі сапалы дай-
ын болуын қамтамасыз етуді 
және тапсырмалардың орын-
далуын   жауапты сала басшы-
ларына қатаң бақылауға алуды 
тапсырды. 

ҚҰРЫЛТАЙ ДЕПУТАТТАРЫ САЙЛАУЫНА ДАЙЫНДЫҚ МӘСЕЛЕЛЕРІНЕ АРНАДЫ
А у д а н                                      

әкімі Алмасбек 
Е с м а х а н о в т ы ң 
төрағалығымен 23 та-
мызда өтетін Құрылтай 
депутаттарының сай-
лауына дайындық ба-
рысын пысықтауға 
байланысты мәжіліс 
өтті.

Жиынға аудан 
әкімінің орынбасар-
лары, аудан әкімі 
аппаратының бас-
шысы, аумақтық сай-
лау комиссиясының 

төрағасы, кент 
және ауылдық округ 
әкімдері, дербес бөлім 
басшылары мен жау-
апты сала мамандары 
қатысты.

Мәжілісте сай-
лау учаскелері мен 
к о м и с с и я л а р ы н ы ң 
дайындығы, қоғамдық 
тәртіп пен қауіпсіздікті 
қ а м т а м а с ы з 
ету, шалғай елді 
м е к е н д е р д і ң  
тұрғындарының да-
уыс беру мүмкіндігін 

ұ й ы м д а с т ы р у 
м ә с е л е л е р і 
қаралды. Соны-
мен           қатар, сайлау 
күні көлік қатынасы, 
к о м м у н а л д ы қ 
қызметтердің үздіксіз 
жұмысы, азық-
түлік пен жанар-
жағармай бағасының 
т ұ р а қ т ы л ы ғ ы , 
өрт қауіпсіздігі 
және ақпараттық-
түсіндіру жұмыстары 
пысықталды.

Қазалы ауданын-

да халық саны 78 
304 адамды құраса, 
оның ішінде Құрылтай 
депутаттарының сай-
лауына 47 515 дауыс 
беруші ретінде қатыса 
алады. Ал,  аудан бой-
ынша барлығы 39 сай-
лау учаскесі жұмыс 
істейді.

Аудан әкімі жауап-
ты сала басшыларына 
сайлауға дайындық 
жұмыстарын заң та-
лаптарына сәйкес 
ұ й ы м д а с т ы р ы п , 

б е л г і л е н г е н 
тапсырмалардың са-
палы әрі уақтылы орын-
далуын қамтамасыз 
етуді тапсырды.

Қазіргі таңда ау-
данда Құрылтай 
д е п у т а т т а р ы н ы ң 
сайлауын жоғары 
деңгейде өткізу үшін 
қажетті ұйымдастыру 
жұмыстары тиісті 
деңгейде  жалғасуда. 

Қазалы ауданы 
әкімінің баспасөз 

қызметі

АУДАН ӘКІМІ САЙЛАУ УЧАСКЕЛЕРІНІҢ 
ДАЙЫНДЫҒЫН ТЕКСЕРДІ

Аудан әкімі   Алмасбек Есмаханов 23 тамызда 
елімізде өтетін    Қазақстан    Республикасы Құрылтайы 
депутаттарының сайлауына дайындық барысын пысықтау 
мақсатында бірқатар елді мекендердегі сайлау учаскелерін 
аралады.

Аудан басшысы «Өркендеу» аулындағы №89, «Бірлік» 
аулындағы №74, Бекарыстан би аулындағы №84, 
«Майдакөл» аулындағы №69, Ү.Түктібаев аулындағы №68 
және Қожабақы ауылындағы №73 сайлау учаскелерінің 
дайындығын  тексерді.

Аудан әкімі сайлау учаскелерінде дауыс беруге қажетті 
жағдайлардың толық қамтамасыз етілуіне, учаскелердің 
санитарлық және техникалық талаптарға сәйкестігіне, сай-
лау комиссияларының жұмысына және азаматтардың өз 
таңдауын еркін білдіруіне барлық жағдай жасалуына назар 
аударды.

Сайлауды ұйымдастыру кезінде Қазақстан 
Республикасының сайлау заңнамасы талаптарының 
қатаң сақталуы, дауыс беру процесінің ашықтығы мен 
заңдылығы қамтамасыз етілуі       қажеттігін  атап өтті. Сай-
лау        комиссияларының     мүшелеріне сайлаушыларға 
қажетті түсіндіру жұмыстарын жүргізіп, әр азаматтың дауыс 
беру құқығын  жүзеге  асыруына   жағдай   жасауды  тапсыр-
ды.

Аудан басшысы Ү.Түктібаев аулындағы Б.Әбдіразақов 
атындағы №88 мектепте жүргізіліп жатқан ағымдағы 
жөндеу жұмыстарын көріп, білім ордасындағы №68 сайлау 
учаскесінің     сайлауға толық дайын болуын қамтамасыз 
етуді тапсырды. Жөндеу   жұмыстарын қысқа мерзімде, 
бірер күн ішінде  сапалы  аяқтау  қажеттігін айтты.

Аудан әкімі сайлау     учаскелерінің дайындығы соңына 
дейін бақылауда болатынын айтып, жауапты сала басшы-
лары мен комиссия мүшелеріне белгіленген талаптарды 
сақтап, сайлауды жоғары ұйымдастырушылық деңгейде 
өткізу жөнінде нақты тапсырмалар берді.

МЕРЗІМДІ ӘСКЕРГЕ ШАҚЫРУ МӘСЕЛЕСІ 
БОЙЫНША МӘЖІЛІС ӨТТІ

Аудан әкімінің орын-
басары Жәнібек Алиевтің 
төрағалығымен мерзімді 
әскери қызметке шақыру 
жұмыстары туралы мәжіліс 
өтті.

Күн тәртібіндегі мәселеге 
байланысты Қазалы 
ауданының қорғаныс істері 
жөніндегі бөлімінің бастығы 
Нұрлыбек Сейтханов 2026 
жылдың күзгі мерзімді 
әскери қызметке шақыру 
науқанына     дайындығы ту-
ралы хабарлама жасады.

Сонымен қатар, Қазалы 
ауданының көп бейінді 
орталық ауруханасы  бас 
дәрігерінің орынбасары, 
аудандық медициналық 
комиссияның төрағасы 
Раушан Қалуова 2026 
жылдың көктемгі мерзімді 
әскерге шақыру кезінде 
денсаулығына байланысты 
«уақытша жарамсыз» болып 
кейінге қалдырылған аза-
маттарды уақытылы емдеу 
шараларын ұйымдастыру 
барысы туралы айтып өтті.

Қазалы қаласы, 
Әйтеке би кенті және 
ауылдық округ әкімдеріне 
күзгі мерзімді әскерге           
шақырылатындарды зерде-
леу жұмыстарына Қазалы          
ауданының қорғаныс 
істері жөніндегі бөліміне 
қолдау көрсетіп, сапалы 
ұйымдастырылуына және 
дер кезінде медициналық 
тексеруден өткізіп, 
азаматтық борышын өтеуге 
мүмкіндіктер жасауға бір 
кісідей атсалысуды тапсыр-

ды.
Мәжіліс соңында осы 

жылдың  көктемгі мерзімді 
әскерге шақыру науқанында 
жауапкершілікпен белсе-
не жұмыс атқарған бірқатар 
азаматтар            аудан әкімі 
Алмасбек Есмахановтың 
және Қызылорда облысының 
қорғаныс істері жөніндегі 
департаменті бастығының 
Алғыс хаттарымен марапат-
талды.

Қазалы ауданы әкімінің 
баспасөз қызметі

ЖАНКЕНТ: 20 ЖЫЛДЫҚ ЗЕРТТЕУДІҢ ҒЫЛЫМИ ҚОРЫТЫНДЫСЫ
«Студенттер сарайында» 

«Оғыздардың    материалдық 
және рухани мәдениеті» атты 
ғылыми-танымдық кітап-
каталогының таныстырылы-
мы өтті. Сондай-ақ, «Жанкент 
археологиялық    экспедициясы-
на – 20 жыл»          атты      халықаралық 
ғылыми-тәжірибелік дөңгелек 
үстел     ұйымдастырылды.

Шара оғыздардың руха-
ни мәдениетін жұртшылыққа 
кеңінен насихаттауға, 
Жанкенттің тарихи-
археологиялық мұрасын 
ғылыми тұрғыда зерделеу-
ге, отандық және шетелдік 
ғалымдар арасындағы өзара 
ынтымақтастықты нығайтуға 
бағытталды.

Қатысушылар арнайы 
ұйымдастырылған «Жанкент 
қаласының жәдігерлері» атты 
көрмені, «Аптап ыстық күн 
астында Жанкентте өткен 20 
жыл» фотокөрмесін тамаша-

лады. Онда      археологиялық 
жәдігерлер         және 
экспедицияның    жиыр-
ма жылдық зерттеу жолын 
бейнелейтін фотосуреттер 
қойылған.

Жиынға Ресей, Германия, 
Ұлыбритания, Өзбекстан және 
еліміздің әр өңірінен келген 
ғалымдар қатысып, Жанкент 
қалашығын зерттеу барысында 
жинақтаған ғылыми еңбектерін 
таныстырды.  

Ашылу рәсіміне облыс 
әкімінің кеңесшісі Руслан 
Рүстемов, Қорқыт Ата атындағы 
Қызылорда университетінің 
басқарма төрағасы – рек-
тор Наурызбай Байқадамов, 
Ә.Х.Марғұлан атындағы Архе-
ология институтының бас ди-
ректоры, тарих ғылымдарының 
кандидаты Ақан Оңғарұлы 
және Эберхард Карл атындағы 
Тюбинген    университетінің 
құрметті профессоры Heinrich 

Haerke қатысып, Жанкентті 
зерттеудің тарихи әрі ғылыми 
маңызына  тоқталды.

«Оғыздардың материалдық 
және рухани       мәдениеті»      
ғылыми-танымдық кітап-
каталогында           оғыздардың 
тарихы мен рухани мәдениеті, 
тұрмыс-тіршілігі, қолөнері 
мен мұрасы кеңінен 
қамтылған. Сонымен қатар, 
Жанкент қалашығында 
жүргізілген көпжылдық 
археологиялық зерттеулердің 
нәтижесі жүйеленіп,    құнды 
археологиялық жәдігерлер 
туралы ғылыми мәліметтер 
ұсынылған.

Дөңгелек үстелдің екінші 
бөлімінде отандық және 
шетелдік   ғалымдар Жан-
кент пен Сыр өңіріндегі 
ортағасырлық қалалардың 
тарихы мен археологиясына 
қатысты зерттеу нәтижелерін 
ортаға салды. Мәскеу, Тюбин-

ген, Ливерпуль, Самарқан, 
Астана, Алматы, Шымкент  және 
Қызылорда             зерттеушілері  
өзара тәжірибе алмасып, 
Жанкенттің Сырдарияның 
төменгі ағысындағы 
ортағасырлық қалалар 
жүйесіндегі орны мен оғыздар 
тарихын     зерделеудегі 
маңызына    қатысты жаңа 
ғылыми     тұжырымдарын  
ұсынды.

Жиырма жылдық зерттеу 
барысында жинақталған мол 
ғылыми материал Жанкент та-
рихын жаңа қырынан зерде-
леуге мүмкіндік беріп, оғыз 
өркениетінің Сыр өңіріндегі 
тарихи-мәдени орнын тереңірек 
түсінуге жол ашты.

Ғылыми басқосу 
қортындысында зерттеушілер  
бірқатар ұсыныс айтып, тиісті 
резолюция  қабылданды.

Қызылорда облысы 
әкімінің баспасөз қызметі

Аудан                                                   әкімі 
Алмасбек      Есмаха-
нов аудандағы теміржол 
мекемелерінің басшылары-
мен кездесті. 

Жиында теміржол 
саласының ауданның 
әлеуметтік-экономикалық 
дамуындағы маңызы, салада 
атқарылып жатқан жұмыстар 
және            Президентіміздің 
бастамасымен жүзеге 
асқан «Таза Қазақстан» 
экологиялық акциясы 
аясындағы санитарлық 
тазалық мәселелері 
талқыланды.

Мәжілісті бастамас бұрын 
аудан басшысы «Қамқор Ло-
комотив» ЖШС-нің «Қазалы 
локомотив жөндеу зауы-
ты» филиалының дирек-
торы, Қазалы аудандық 
мәслихатының IV және V 
шақырылымдарының депута-
ты, «Құрметті теміржолшы», 
ауданның әлеуметтік-
экономикалық           және 
теміржол саласының да-
муына зор үлес қосқан 
азамат Алмағамбетов 
Нұрлан Жұбатқанұлын 
ауданымыздың ең жоғары 
марапаты «Құрмет грамота-

сымен»  марапаттады.
-Қазалы ауданында 

теміржол саласында 15-тен 
астам мекеме жұмыс істеп, 
2000-ға      жуық азамат тұрақты 
еңбек етеді. Ауданның 
экономикалық     және 
өндірістік әлеуетін дамытуда 
теміржол саласының орны 
ерекше. Теміржол арқылы жүк 
тасымалы, өндірістік     және 
кәсіпкерлік нысандардың 
жұмысы қамтамасыз        етіліп,     
ауданның экономикалық бай-
ланыстары нығая түсуде. 
Соңғы жылдары сала 
инфрақұрылымын жаңғырту   
бағытында ауқымды 
жұмыстар атқарылуда. 
Биыл «Қазақстан темір 
жолы» компаниясы тарапы-
нан 1,3 млрд. теңге қаржы        
бөлініп, теміржол         вок-
залы маңындағы жаяу 
жүргіншілерге     арналған 
аспалы көпір қайта са-
лынды. 125 жылдық тари-
хы бар теміржол вокзалы 
күрделі жөндеуден өтіп, 
жақында ел игілігіне қайта    
пайдалануға берілді. Тари-
хи    ғимаратты жаңғыртуға                         
«Қазақстан темір жолы» 
компаниясы тарапынан 1 

млрд. 290 млн. теңге қаржы 
бөлініп, вокзал аумағын абат-
тандыру жұмыстарына 91 
млн. теңге жұмсалды. Бұл 
жұмыстар Мемлекет    бас-
шысы          Қасым-Жомарт    
Кемелұлы Тоқаевтың 
еліміздің көлік-логистикалық 
әлеуетін арттыру, теміржол 
и н ф р а қ ұ р ы л ы м ы н 
жаңғырту және сала-
ны дамыту бағытындағы 
тапсырмаларының өңірлерде 
жүйелі жүзеге асырылып 
келе жатқанын көрсетеді. 
Өңірімізде аймақ басшы-
сы Мұрат Нәлқожаұлының 
қолдауымен ауданның 
теміржол саласын дамытуда 
және оның инфрақұрылымын 
жаңғырту            бағытында 
ауқымды жұмыстар 
атқарылып келеді, - деді 
аудан әкімі Алмасбек 
Әбілқасымұлы.

Мәжілісте аудан әкімі 
теміржол      мекемелерінің 
басшыларын «Таза 
Қазақстан»         экологиялық 
акциясына           белсенді           
қатысуға шақырды.        Әрбір 
мекеме өзіне тиесілі 
аумақтың тазалығына 
жауапкершілікпен қарап, 

санитарлық тазалық, абат-
тандыру және көгалдандыру 
жұмыстарын тұрақты жүргізуі 
қажет  кенін атап өтті.

Сонымен   қатар,     23 та-
мызда елімізде            өтетін 
Құрылтай депутаттарының 
сайлауына байланы-
сты      теміржол саласы 
қызметкерлерінің өздерінің 
конституциялық құқықтарын 
жүзеге асыруына қажетті 
жағдай жасау мәселесі де на-
зардан тыс              қалмады. 
Мекеме басшыларына 
қызметкерлер арасында сай-
лау тәртібі мен дауыс беру 
уақыты жөнінде түсіндіру 
жұмыстарын жүргізіп, 
азаматтардың сайлауға 
қатысуына мүмкіндік жасау 
керектігі  жөнінде  айтылды.

Аудан басшысы жиын-
да көтерілген мәселелердің           
барлығы ортақ        
жауапкершілікті           талап         
ететінін айтып, теміржол 
саласының өкілдерін 
еліміздегі Президентіміздің 
бастамасымен жүзеге асып 
жатқан игі бастамаларға, 
ауданның тазалығы мен 
көркеюіне белсенді үлес 
қосуға   шақырды. 

ТЕМІРЖОЛ МЕКЕМЕЛЕРІНІҢ БАСШЫЛАРЫМЕН КЕЗДЕСТІ

ВИРУСТЫ ГЕПАТИТ «В»
«В»  вирусты гепатиті (ағылш. 

Hepatitis   B virus, HBV) — ВГВ ви-
русымен   шақырылатын  бауыр 
зақымы себебінен, сарғаюымен 
және зат алмасу процесінің 
бұзылуымен өтетін, өзінен 
кейін жиі созылмалы гепатитке 
және бауыр цирррозына әкеліп 
соғатын инфекциялық ауру.

Этиологиясы
1967 жылы табылған. 

Гепатовирустың            тобы-
на жатады. Оның геномы    2 
жіпшелік ДНК молекуласынан 
қалыптасады. Ішкі – сыртқы 
қабыршақтармен қосылған 
сыртқы ортаға өте төзімді. 
Кәдімгі бөлме температура-
сында 3 ай бойы сақталады. 
Тоңазытқышта 6 ай, қатырылған 
түрде 15-20 жыл бойы.

Эпидемиологиясы
ВГВ-нің таралуы өте кең. 

Инфекция көзі болып әр түрлі 
клиникалық аурулармен 
ауырған адам және созылмалы 
тасымалдаушылар болып табы-

лады. Зақымдану механизмі:
1. парентеральді;
2. қан.
Берілу жолдары.
Табиғи және жасанды.
Жасанды жолдар:
теріні және шырышты 

қабаттарды зақымдайтын ма-
нипуляциялар (операциялар, 
инъекциялар, эндоскопиялық 
тексерулер, манипуляциялар, 
педикюр, татуаж).

Табиғи жолмен:
Жарақаттанған тері 

қабаттары арқылы. Берілу фак-
торлары:

1. қан;
2. плазма;
3. эритроциттер;
4. фибриноген;
5. протромбин.
Тұрмыстық қатынас арқылы 

да беріледі:
тұрмыстық зат, тіс щеткасы, 

қырынатын заттар, тағы басқа  
ВГВ-ны қабылдау мүмкіндігі 
өте жоғары. Инфицирлену 

күші СПИД-ке қарағанда 100 
есе көп. ВГВ-мен 12 жасқа 
дейінгі балалалар және 30 жа-
стан асқан адамдар ауырады. 
Сырқаттанғаннан кейін ұзақ 
уақыт иммунитет түзіледі.

Алдын алуы
Иммунизация – ең тиімді 

профилактикалық әдіс. 1982 
жылы билогиялық препарат-
тар қатарына ВГВ-ге қарсы 
коммерциялық вакцинаның 
пайда болуы бұл инфекциямен 
тиімді күресудің мүмкіншілігін 
туғызады. Қазақстан Респу-
бликасында ВГВ-ға қарсы 
вакцина салу ұлттық     егудің 
календарлық   жоспарлануы 
1992 жылы енгізілді. ВГВ-ға 
қарсы     вакциянация   салына-
ды.

1. жаңа туған нәрестелерге;
2. қанмен жұмыс істейтін 

медициналық жұмыскерлерге;
3. қан реципиенттерге (гемо-

диализ,   гематология, бүйрек 
ауыстыру  орталығында);

4. медициналық жоғарғы 
орталықтарында,    студенттер-
ге.

ВГВ-ң вакцина профилакти-
касы     құрамында НВ антигені 
бар антиген вакцинамен 
жүргізіледі.     Вакцинация кур-
сы 3 рет бұлшық етке егуден 
тұрады. Жаңа туған балалар-
да 1-сі перзентханада туғаннан 
кейінгі 24 сағат ішінде. 2-сі 8 
аптадан кейін (2 айда) АКДС-
пен бірге. 3-сі 16 аптадан кейін 
(4 ай) АКДС-пен бірге. Жоғарғы 
жастағы балалар мен ересек-
терге егу жоспар:

1. алғашқы егу;
2. алғашқы егуден кейін 2 ай-

дан соң;
3. алғашқы егуден кейін 6 ай-

дан соң.
Гүлзат Жұбандықова, 

Қазалы аудандық 
санитариялық 

эпидемиологиялық 
бақылау басқармасының  

бөлім басшысы                



             22 тамыз 2026 ж4 бет

Газет аптасына екі рет: сәрсенбі және сенбі күндері шығады.
Газет «Тұран-Қазалы» жауапкершілігі шектеулі серіктестігінің баспаханасында компью-

термен теріліп, беттеліп, офсеттік тәсілмен басылды.
Редакция мен баспахананың мекен-жайы: 120400, Қызылорда облысы, Қазалы ауданы, 

Әйтеке би кенті, Қ.Пірімов көшесі, №14 үй. 
Телефондар: директор - 2-17-49, бас редактор - 2-47-77,  факс 8 (724-38)2-17-49.
Тарату аумағы: Қызылорда облысы.
Газет табыс етілмесе, 2-13-91 телефонына хабарласуға болады.
Жариялымдар газеттің түпкілікті көзқарасын білдірмейді. Жарнама мазмұнына жарнама 

беруші  жауапты.

E-MAIL: tooturankazaly@bk.ru	 Таралымы 11707 дана.

Газет Қазақстан 
Республикасының Ақпарат 

Министрлігінде 2004 жылғы 
15 наурызда тіркеліп, №4801-г 

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

ҚАРТТАР КӨШІНЕ ІЛЕСКЕН ҚҰРБЫЛАРЫМ
Мынау беймаза тіршілікте адамзат 

баласы қуанышымен қиыншылықтары 
араласқан күндер мен түндерді, айлар 
мен жылдарды артқа тастап өмір сүреді. 
Жастық шақпен  есею жылдарын бастан 
кешіреді. Айналаңдағы адамдармен 
қарым – қатынастарда боласың. Оларды 
ағайын – туыс, құда – жегжат, дос – жа-
рандар, үлкен – кіші,- деп құрметтейсің, 
ізет – әдебіңмен сыйлайсың, бағалайсың, 
өзіңде бағаланасың. Сен үшін сондай 
қадірлілердің бірі – кластас достарың. 
Олармен достық қарым – қатынаста 
үлкен – кіші деген кедергілер болмайды. 
Олардың арасында әсірелеп айтылған 
кейбір артықтау сөздер кешіріле береді. 
Кешірмеуге қақың жоқтай көрінеді. 
Қазіргі өмір сүріп жатқан кезеңде әркімнің 
дос – жарандары әрқилы болуы мүмкүн, 
ал, кластастарда айырма болмайды. 
Олардың барлығы бірдей. Бірі артық, бірі 
кем саналмайды. Алайда сол балалық 
шақтағы кластастармен, достармен 
үнемі бірге жүру, кездесу бақыты үнемі 
жиі бола бермейді. Сондықтан оларды 
сағынышпен ғана ойлай жүріп, көбіне  
қуанышына сырттай ортақтасуға тура 
келеді. Тіпті, мектеп бітіргелі кездеспе-
ген парталасыңда ұшырасып қалады. 
Соның әсері шығар ана жолы кластас до-
сымыз, ауданға есімі белгілі азамат Әнес 
Дидаровтың қазасында бір топ класта-
стар бас қосқанда, қазір қайсысы екенін 
ұмыттым, қыздардың бірі: «Біз  осындай 
шарасыз жағдайда ғана емес, алдымен 
саналы түрде өзіміздің бас қосқанымыз 
жөн емес пе?»- деп қатарластарына то-
сын ой тастаған. Сол жерде, ер азаматтар 
санаулы ғана едік, қыздар жағы дуылдап 
қоштай жөнелді. Осындай ұсынысты ана 
жылдары «Өркендеу» аулында тұратын 
көп балалы ана     Дәмеш Байтөрееваның    
да айтқаны бар-ды. Көптен кездеспе-
ген кластастарын сағынғанда тіл  ұшына 
еріксіз үйірілген сөздер екенін сонда 
ғана ұғынғанмын.

Иә, біздің №25 орта мектепті 
бітіргенімізге биыл 57 жылдың жүзі бол-
ды. Қатарластарымыз бұл  күнде ақ 
шашты ата, әже атанып, келін түсіріп, 
қыздарын ұзатып, балалары мен не-
мере, шөберелерінің қызығын көріп, 
отбасындағы жақсылыққа қуанып, 
қайғысында көтеріп келе жатқан жайы 
бар.

1969 жылы  мектепті 50 – ге жуық 
оқушы бітірген едік. Талаптылары арман 
қуып, жоғары білім,  мамандық алу үшін 
үлкен қалалардағы оқу орнына түсуге та-
лап қылды. Ауылда қалып шаруашылық 
жұмыстарына араласқандары  аз емес. 
Ер балалар техника тізгіндеді, қыз ба-
лалар фермада сауыншы, бригадада 
күрішші болып, басқа мамандықтарды 
меңгерді. Қуаныштысы қай – қайсысыда 
мамандықтарын жете меңгеріп, 
ауылдастарының арасында абыройға 
бөленді.

Біздер - кластастар бейбіт өмірде 

жоғары жетістіктерге жетіп, қызмет 
бабымен өскен, еңбегімен абыройлы 
болған достарымызды әркез мақтан 
етеміз. Атап айтсақ, еңбек жолын 
өндіріс шебері болып бастаған Әнес 
Дидаров ұжым, шаруашылық бас-
шысына дейінгі қызметке көтерілді. 
Соңғы жылдары «Сарыкөл» ауылдық 
округі әкімі қызметінен зейнет де-
малысына  шықты. Ал, фермада мал 
дәрігері болған Толықбол Аманов кейін 
қызметте сатылап өсіп, 14 жыл «Аран-
ды» ауылдық округінің әкімі болып 
қызмет атқарды. Қазыбек Аймағамбетов 
құрдасымыз ауданның комсомол, пар-
тия комитеттерінде қызмет атқарып,  
Абай аулындағы орта мектепті 15  жыл 
басқарды. Елімізге есімі белгілі кәсіпкер, 
айтулы басшы, Қызылорда облысының 
құрметті азаматы Самұрат Имандо-
сов ағамыздың командасында қызмет 
атқарған, шеберхана меңгерушісі болған 
Базаралы Бөріқұлақов, мектептерде  
ұстаздық қызмет атқарған Әзи Базарба-
ев, Шәмшат Ербозова, Роза Рзағазиева, 
Назымкүл Жұмабаева, Тамара Айдосо-
ва жас ұрпаққа білім беруде өлшеусіз 
еңбек сіңірді. Тәжірибиелі прораб 
Қанжар Құдайбергенов Қазалы ауда-
ны мен Жамбыл облысындағы құрылыс 
обьектілерінде айшықты қолтаңбасын 
қалдырды. Балтабай Өтжанов, Жет-
керген Бозғұланов, Якия Есалиев, 
Нұртуған Елкеев майталман механиза-
тор атанды. Қожабақылық Жарқынбай 
Сердалиев пен Садық Өтебалиев ау-
ылды жарықтандыруға өлшеусіз үлес 
қосты. «Жетес би» емханасында аға 
мейіркеш болған Ақмарал Мәменова 
сырқаттардың сауығып кетуіне қамқор 
болғанын қызметтестері әңгімелейді. 
Қалмырза Нұртазаевтың Қазалы 
қаласындағы аграрлық колледжінде 
кіші мал дәрігерлерін даярлаудағы 
еңбегі оң бағаланды. Айжамал Сем-
биева, Дәмеш Байтөреева, Сақып 
Хамзаева, Үрпатша Әуезова, Сағира 
Кемаловалар балалар тәрбиесіне ерек-
ше мән беріп, бүгінде балалары мен 
немерелерінің қызығына кенеліп отыр. 
Жамбылда тұратын Мәриям Ниязымбе-
това құрбымыз сауда саласына еңбек 
сіңіріп, қызметімен қала тұрғындарының 
көңілінен шықты. Қызылорда қаласында 
тұратын Аралбай Қалданов пен Гүлнәр 
Қолқанатова, Ерғазы, Мира Қазиевтер  
ауылдастарымен қатынасын үзген емес. 
Өмірзақ Жәдиев досымыз ауылда ауыл 
шаруашылығы, білім саласында ұзақ 
жылдар қызмет атқарып, ғұмырының 
соңғы жылдары Астана қаласына 
қоныс аударды. Қартайса да қайраты 
қайтпаған  айтулы досымыз Жеткербай 
Мәдірейімов «Агро - Өркен» ЖШС – нің 
табысқа жетуіне осы күнге дейін үлесін 
қосып келеді.

Біздер кластастарымыз жайлы 
әңгімелегенде олардың жарларының 
отбасының ошақ отының түзу ұшуына 

сіңірген ерекше еңбегін атап өтуге 
тиіспіз. Марқұм достарымыз: Әнес, 
Әзи, Толықбол, Өмірзақ, Жарқынбай, 
Базаралы, Қанжардың жарлары: 
Гүлжан, Мәлика, Алтын, Қалампыр, 
Фатима, Күлтай, Несібелі, Шалқар 
отағасыларының жоқтығын сездірмей 
отбасының бақытты ғұмырын жалғастыру 
үстінде. Ал, біздің – кластас достары-
мыз отбасының ұйытқысы, балаларының 
әкесі, немерелерінің сүйікті ата – әжесі, 
әулеттің ақылшысы, жақсы істерінің 
тілекшісі.

Кластас құрбыларымыздың атқарған 
қызметтерін, ел дәулетін атқаруға 
қосқан үлесін біршама әңгімелеп 
өттік. Несін айтасың, өмір алға 
озған сайын жақсылықтар мен қоса 
жамандықтардыңда қоса қабаттасатыны 
анық. Бүгінгі күні санамалап отырсақ, 
кластастарамыздың 28 – і өмірден өтіпті.  
Селдіреп қалдық деген сөз. Өмірден 
өткеніне 10-15 жыл болғандары аз 
емес. Дегенмен, шүкіршілік ететініміз 
достарымыздың   артында ұрпақтары, 
кейбіреулерінің жұбайлары қалды. Сол 
көңілге медет, жұбаныш. Алланың ісіне 
қарсы  тұрар шара барма? Тәубемізге  
келіп, құрдастарымыздың ұрпақтары 
мен жарларына амандық бере көр,- деп, 
Алладан тілек тілейміз.

Сонымен кластас достар бас қостық. 
Әу, дегендегі айтпағымыз осы еді. Кез-
десуге достарымызбен қатар өмірден 
өткен кластастарымыздың алты жары 
қатысты. Атыраудағы Роза Рзағазиева 
кездесуге келуге ынталы болғанымен 
отаға түсіп қалуына байланысты ара-
мызда бола алмады. Шалқар, Несібелі, 
Гүлжан, Фатима денсаулық, отбасылық 
жағдайларына байланысты кездесуге ке-
луге мүмкүндігі бола алмады. Сондықтан 
оларға ақ ниеті, бізге деген тілекшілігі 
үшін алғыстан басқа айтарымыз жоқ. 

Астана, Жамбыл, Қызылорда қаласы 
мен аудан, ауылдарынан келген достары-
мыз бір– бірімен құшақ жая құшақтасып, 
көрісіп, әңгіме тиегін ағытты. Сағыныш 
самалы ескен сөздерде есеп болмай-
ды. Өткенге салауат айтып, кейінгі 
қуаныштарымен бөлісті. Олардың баяу 
қимыл қозғалысынан, әрекеттерінен, 
салмақты, сабырлы сөздерінен, ақ булы 
шаштарынан қарттыққа дес бергені 
аңғарылып тұрды. «Қартайып қалыппыз 
– ау, қайран достар» деген сөз еріксіз 
тіліміздің ұшына үйірілді. 

Айта кететін жағдай марқұм болған 
кластас достарымыздың жұбайлары: 
Қалампыр, Алтынбай, Күлтай, Мәлика  
және Жеткербай мен Ерғазының өмірлік 
жарлары Нұрзада мен Мира кездесуге 
қатысушыларға келін ретінде сәлем са-
лып, қызмет көрсетті.

Өмірден өткен кластастарымыздың 
барлықтарының есімдері аталып, құран 
бағышталды.  

Раушанбек СЕЙТЕНОВ, 
Әйтеке би кенті


